ՀԻՄՆԱՎՈՐՈՒՄ
««Սամարիթեր վերականգնողական կենտրոն փակ բաժնետիրական ընկերությունը վերակազմակերպելու և կանոնադրական կապիտալը նվազեցնելու մասին  Հայաստանի Հանրապետության կառավարության որոշման նախագծի ընդունման

Իրավական ակտի ընդունման անհրաժեշտությունը
Սույն իրավական ակտի ընդունման անհրաժեշտությունը պայմանավորված է «Սամարիթեր վերականգնողական կենտրոն» փակ բաժնետիրական ընկերության (այսուհետ՝ ընկերություն) գործունեության ընթացքում կուտակված պարտավորությունների հետևանքով ստեղծված իրավիճակի լուծման անհրաժեշտության հետ: 2013 թվականից սկսած՝ «Գյումրու բժշկական կենտրոն» փակ բաժնետիրական ընկերությունում նոր սարքավորումներով և ժամանակակից շենքային պայմաններում մատուցվում է հեմոդիալեզի ծառայություններ, որը հանգեցրել է հիվանդների հոսքին դեպի «Գյումրու բժշկական կենտրոն» ՓԲԸ և դրանով նպաստել ընկերության ֆինանսական վիճակի վատթարացմանը: Որոշմամբ առաջարկվում է ընկերությունը  միացման ձևով  վերակազմակերպել՝ միացնելով  «Գյումրու  բժշկական կենտրոն» փակ   բաժնետիրական ընկերությանը՝ վերականգնողական և հեմոդիալիզի բաժանմունքները  ամբողջ շարժական գույքով հանդերձ տեղակայելով  «Գյումրու  բժշկական կենտրոն» փակ բաժնետիրական ընկերության շենքում:

 Ընկերությանը պատկանող Գյումրի քաղաքի Մանուշյան 8 հասցեի շենքը առաջարկվում է հանձնել ՀՀ կառավարությանն առընթեր պետական գույքի կառավարման վարչությանը, իսկ ընկերության հաշվեկշռում գտնվող, զրո դրամ հաշվեկշռային արժեքով, Գյումրի քաղաքի Կոշտոյան 5ա հասցեի հանրակացարանի տնակային շինությունը (30 սենյակ, որտեղ բնակվում է 24 բնակիչ) հանձնել Գյումրու համայնքին հետագայում այն հանրակացարանի բնակիչներին նվիրատվությամբ տալու նպատակով:
Ընթացիկ իրավիճակը և խնդիրները 
Ընկերության գործունեության ընթացքում կուտակվել են զգալի պարտքեր: Այն հանգամանքը, որ հեմոդիալիզի ծառայություն 2013 թվականից սկսած իրականացվում է նաև «Գյումրու բժշկական կենտրոն» ՓԲԸ-ում` նոր սարքավորումներով և ժամանակակից շենքային պայմաններում, և ինչը հիվանդների համար առավել նախընտրելի է, հանգեցրել է հիվանդների հոսքին դեպի «Գյումրու բժշկական կենտրոն» ՓԲԸ և դրանով նպաստել ընկերության ֆինանսական վիճակի վատթարացմանը: 
Կարգավորման նպատակը և բնույթը 
Որոշման ընդունմամբ կկարգավորվի ընկերության գործունեության հետ կապված ֆինանսական խնդիրները և Գյումրի քաղաքի բնակչությանը կմատուցվի հեմոդիալեզի և վերականգնողական ավելի որակյալ ծառայություններ:
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային  կառավարման և զարգացման նախարարության կողմից:
Ակնկալվող արդյունքը
 Որոշման ընդունմամբ ընկերությունը կվերակազմակերպվի՝ միացվելով «Գյումրու բժշկական կենտրոն» փակ բաժնետիրական ընկերությանը: Վերականգնողական և հեմոդիալիզի բաժանմունքները ամբողջ շարժական գույքով հանդերձ կտեղակայվեն «Գյումրու բժշկական կենտրոն» փակ բաժնետիրական ընկերության շենքում: Վերջինով պայմանավորված կլուծվեն ընկերության առկա ֆինանսական խնդիրները: Կկրճատվեն 18 աշխատակիցներ, այդ թվում՝ վարչական՝ 4, բուժքույր՝ 8, սանիտար՝ 3 և այլ աշխատակիցներ՝ 3:
ՀՀ տարածքային կառավարման և զարգացման նախարար
Դավիթ Լոքյան
